Suizidio prebentzioa eta osteko erantzuna 

	1ºAlarma zantzuak.

1.1.Zuzenak:
● Hitz egitea edota idaztea hiltzeko, bere burua zauritzeko edo erahiltzeko nahiari buruz.
●Hitz egitea edota idaztea etsipen sentimenduari buruz edota baieztatzea ( ahoz edota idatziz ) ez duela arrazoirik bizirik irauteko.
● Aipatzea ( ahoz edota idatziz ) harrapatuta , blokeatuta sentitzen dela eta pairatu ezineko sufrimendua nabaritzen  duela.
●Esatea bere senide, lagunentzako… zama ikaragarria dela .
●Bilatzea erak eta tresnak bere buruaz beste egiteko. Saiatzea su-armak, pilulak, pozoiak, ganibetak edo beste tresnak edo erak topatzen.
●Uste gabeko agurrak gizarte sareen bidez edo zuzenki.
●Guztiz  estimatzen dituen gauzak oparitzea.
1.2. Ez zuzenak:
Aldaketak bere portaeran :
● Begi bistako larritasuna ,urduritasuna.
● Gutxiegi edo gehiegi jatea.
● Zailtasunak lo egiterakoan (loezin, amets gaiztoak, loaldi luzeegiak…)
●Bere suminkortasuna , haserrekortasuna eta amorrua areagotzea 
●Gizartearen aurkako jokabideak (Bandalismo, lapurketak, erasoak…) burutzea 
●Zuritu gabeko sasieskolak, Ahaleginaren beherakada .Jokabide disruptiboak. Eskola errendimendua jaistea .
● Tristura nabarmena .”Zergatik gabeko” negarra. Lehen bere gustukoak ziren jarduerekiko interesik eza .Gogogabekeria. Pasibotasuna .Aspertzea. Nekadura.
●Gorputz gaixotasunik izan gabe, gaixorik sentitzea.
●Bere itxura fisiko eta higienerik ez  zaintzea . 
●Gizarte isolamendua. Bakardade sentimenduak.
● Ohigabeko drogen edo alkoholaren kontsumoa.
●Portaera arriskutsuak(borrokak, gidatu ibilgailuak arinegi, sexu  ez seguru…)
●Gizarte sareetan dituen kontuak  (Facebook. Instagram, Twiter…
ixtea
●Konpontzeke zituen kontuak bideratzea.

2. Arrisku faktoreak.

2.1. Pertsonalak:
●Lehenaldian suizidio saiakerak. Zenbat eta gehiago gertatu eta zenbat eta larriagoak izan orduan eta arrisku gehiago .
●Psikopatologiak ( depresioa, nahasmen bipolarra, nortasunaren  muga-nahasmena, eskizofrenia…).
● Komunikazio eta Gizarte trebezia murriztuak edukitzea . Barnerakoia izatea.
● Gehiegizko auto-eskakizuna. Perfekzionismoa azaltzea .
● Zailtasunak arazoak bideratzeko.
●Babesgabetasuna sentimendua sumatzea. Uste du ezin duela lortu nahi duena eta ekidin bere gustukoa ez dena .
●Etsipena bizitzaren eta etorkizunaren aurrean .Sufrimenduaren aurrean dagoen irteera bakarra bere buruaz beste egitea dela  pentsatzea.
●Pertsonala- porrota sentimenduak nabaritzea . Eskola porrota nozitzea.
●Autoestimu baxua erakustea .
●Gutxiagotasun sentimenduak edukitzea.
●Bere iritziz , beste pertsonentzako zama ikaragarria dela ustetan egotea .
● Zapuztea nekez eramatea.
● Odol berotasuna agertzea .
●Bere gorputza zauritzea ( ebaketak, erredurak, atzaparkadak…) 
●Etengabeko mina gaixotasun fisiko baten ondorioz. Bere bizitza kalitate maila zeharo murrizten duten eritasunak pairatzea.
●Alkohola edota droga larregi kontsumitzea.
●Bere umezaroan tratu fisiko edota psikologiko txarrak edota sexu-abusuak jasan izana .
●Gurasoren bat galtzea (heriotza, dibortzioa…).
●Bere generoa edo sexu orientazioa ez  onartzea.
●Bertako gizartera moldatu ez den etorkina izatea.
●Gutxiengo etniko bati egokitzea  .
●Pertsona baztertua edo lekuz aldatuta. Errefuxiatu politikoa izatea .
●Oinaze edo tortura sufritzea.

Zenbait gertaera oso zaurgarriak diren gizabanakoengan faktore piztailetzat jo dezakegu:

■Elkarrekikotasunik eza amodio kontuetan.
■Desiratzen ez diren haurdunaldiak.
■Istiluak guraso, lagun edota irakasleekin.
■Gurasoen aldetik eskakizun larregi.
■Azterketa aldiak.
■ Lagunak,  portaera suizidarekin edo suizida konponbidea onartzen dutenak, izatea .
■ Umilazioak, mespretxuak jasotzea . 
■Harreman hausturak gertatzea.
■ Aldaketa larregi bere bizitzan .

2.2. Senide mailakoak:
● Senideen artean suizidak daude.
●Senideen artean drogazaleak, alkoholikoak edota buru gaixotasunak dituzten pertsonak topatzea.
●Istilu ugari . Indarkeria fisiko edota psikologikoa. Sexu abusuak.
●Zainketa eta arreta eza seme-alabekiko.
● Gurasoek umeen garapen psikologia ez  ezagutzea.
● Gehiegizko zurruntasuna arauetan .Desbideratze txikiak ere gogorki zigortuak izatea .
●Familiak gehiegi eskatzea seme-alabeei. Perfekzionista hutsa bezalakoak  agertzea .
●. Gurasoek diziplina metodo gogorregiak erabil ditzakete
●.Komunikazio desegokia eta murriztua. Arazo emozionalak  ez  bideratzea egokiro . 
●Gazteen ondoeza emozionala minus baloratzea , gutxietsi ohi da .

2.3.Gizarte mailakoak:
●Laguntza sare ez izatea edo galduta edukitzea .
●Gizarte isolamendua.
●Bere adinkideen aldetik arbuio , gaitzespena .



2.4.Eskola mailakoak:
● Jazarpena edo Ciberbullying jasatea .
● Errefusatua sentitzea ezberdina izateagatik (fisikoki, arraza edo orientazio sexualagatik, izaeragatik , gaitasunak direla eta …)
●Ikaslearen estigmatizazioa jazotzea  suizidio saiakera suertatu ondoren .
●Ikaslearen gaitzespena irakasleen aldetik, ikaslearen portaera suizidak larritasuna eta ez erosotasuna sor ditzakelako irakasleen gan.

